
Relatóriu Dezenvolvimentu Umanu tinan-2010: 
Nasaun sira iha Ázia mak nia progresu dezenvolvimentu di’akliu durante tinan 40

Nasaun sira sei-dezenvolve-hela barakliu 
maka halo progresu ne’ebé dramátiku, 
no dala barak subestimadu, iha saúde, 

edukasaun no estandarte báziku moris nian iha 
dékada sira foin daudaun ne’e, hatudu análize 
foun detallada ida kona-ba moda Índise Dezen-
volvimentu Umanu (IDU) prazu-naruk nian. 

Edisaun aniversáriu daruanuluk kona-ba 
Relatóriu Dezenvolvimentu Umanu Programa 
Dezenvolvimentu ONU nian ne’ebé lansa husi 
Sekretáriu Jerál ONU Ban Ki-moon, Adminis-
tradora PNUD Helen Clark, no laureadu Nobel 
Amartya Sen.

“Atór Mudansa Topu 10” (sira-ne’ebé hetan 
mudansa barakliu iha termu sira IDU nian du-
rante tinan 40 liubá) ne’ebé foka iha relatóriu 
tinan-2010 ne’e mak: Oman, Xina, Nepál, In-
onézia, Arábia Saudita, Laos, Tunízia, Koreia Súl, 
Aljéria no Marrokus. 

Ázia Orientál no Pasífiku loloos iha dezempe-
ñu IDU forte-liuhotu duké kualkér rejiaun iha 
mundu, ho susesu IDU besik média dala rua iha 
tinan 40 liubá. 

Valór IDU Timor-Leste nian ba tinan-2010 tau 
nasaun ne’e iha da-120 husi nasaun na’in 169, 
halo nia sa’e ba dala-11. Timor-Leste ohin loron 
tama iha pozisaun ho kategoria dezenvolvi-
mentu umanu média. 

Reprezentante PNUD nian iha Timor-Leste, Finn 
Reske-Nielsen, kongratula povu Timor-Leste ba 
rezultadu sira husi Relatóriu Dezenvolvimentu 
Umanu tinan-2010:

“Progresu ne’e sai nu’udar susesu boot ida ba 
nasaun ne’e. Liuliu tanba Timor-Leste hanesan 
nasaun foun ida bainhira tendénsia dezenvol-
vimentu umanu globál nian sukat daudaun 
durante períodu ida ho tinan 40 nia laran. Espe-
ransa maka katak susesu hirak ne’e sei kontinua 
aumenta nafatin, no ema hotu sei iha oportuni-
dade atu bele moris naruk, saudável no produ-
tivu liután”.  

IDU la’ós kria hodi halo avaliasaun ba dezenvol-
vimentu umanu ba tempu badak, tanba ninia 
komponente indikadór balun la dezenvolve lal-
ais hodi responde ba mudansa sira polítika nian. 
Buat ida-ne’e partikularmente ba média tinan 
eskola nian no espetativa moris. Maibé, buat 
ida-ne’e importante tebes atu halo revizaun ba 
progresu IDU nian ba tempu média to’o tempu 
naruk. Entre tinan 2005 no tinan 2010, valór IDU 
Timor-Leste nian aumenta husi 0.428 to’o 0.502, 
nu’udar aumentu ida ho 17%.

Entre tinan-2005 no tinan-2010, espetativa mo-
ris Timor-Leste nian hafoin moris sa’e ba tinan 
rua nia laran, enkuantu media tinan eskola nian 
kontinua nafatin hela. Timor-Leste nia Rendi-
mentu Brutu Nasionál (RBN) per kapita sa’e ba 
228% durante períodu ne’e.         

Relatoriu Dezenvolvimentu Umanu no IDU 
dezafia tiha ona medida sira ne’ebé puramente 
ekonómika ba progresu nasionál. Medida hirak-
ne’e ajuda estabelese fundasaun konsetuál ba 
ONU nia Objetivu Dezenvolvimentu Mileniu, 
ne’ebé husu atu iha akompanamentu globál 
ne’ebé konsistente ba progresu iha saúde, edu-
kasaun no padraun moris tomak nian.

IDU tinan-2010 nian, ne’ebé deskreve kona-ba 
modifikasaun téknika ruma iha métodu no in-
dikadór sira, inklui RBN no tinan hira ema bá es-
kola, hatudu progresu dezenvolvimentu oioin 
iha Azia Orientál no Pasífiku. IDU ne’e mós in-
trodús indise foun tolu ne’ebé reflete kiak mul-
tidimensionál, dezigualdade no disparidade 
jéneru.

Iha Ázia Orientál, maioria nasaun sira iha 
dezigualdade rendimentu ne’ebé aas liu ohin 
loron, duké dekada hirak liubá, ne’ebé parsial-
mente kauza husi lakuna ne’ebé sai luan liu 
entre área rurál sira no sidade sira ne’ebé hetan 
industrializasaun maka’as. 

PNUD nia Administradora, Helen Clark, hatete 
katak maske “ema sira ohin loron saudavel liu-
tán, iha osan barak liutánn, no edukadu di’ak 
liután duké tempu uluk, nasaun sira sei presiza 
halo buat barak liután atu hadi’ak ema sira-nia 
moris.Buat ida-ne’e presiza lideransa lokál 
ne’ebé korajozu no mós kompromisu kontínuu 
husi komunidade internasionál”. 

Konsellu Ministru sira realiza tiha ona 
workshop loron ida kona-ba kódigu étika 
ba jornalista nasionál sira iha Mercado-

Lama - Dili, iha loron 9 fulan-Novembru, tinan 
2010.

Durante diskursu ida iha abertura workshop 
ne’e, Reprezentante Konsellu Ministru nian, 
Avelinho Coelho hateten katak workshop 
ne’e nia intensaun maka atu fahe ideia entre 
jornalista-sira hodi produs kódigu étika ida ba 
jornalista nasionál sira.    

Coelho afirma katak liuhosi workshop ida ba 
jornalista sira  bele produs kódigu étika ida ba 
jornalista sira hodi regula sira-nia atividade jor-
nalístika nian atu garante liberdade, no direitu 
média nian no hodi difini sira-nia obrigasaun. 

Prezidente Press Club, Domingos Saldanha, 
konvida jornalista Timoroan tomak atu servisu 
ho profesionalidade no hodi labele monu ba 
korrupsaun no subornu.

Otélio Ote, Prezidente Sindikatu Journalista 
Timor-Leste nian hateten katak Kódigu étika 
jornalista importante atubele regula hahalok 
jornalista tanba jornalista nia servisu iha im-
paktu ba sosiadade. 

Prezidente Asosiasaun Jornalista Timor, Virgilio 
Guterres hateten: maske kódigu étika Jornalista 
sai universál ona maibé importante ba jornalis-
ta sira, la’os atu uza hanesan lei maibé atu haraik 
konsiderasaun no hanesan mata-dalan. Nia 
mós propoin tiha ona ida ne’e tanba jornalista 
sira maka lian ba sira ne’ebé laiha lian, sira-ninia 
profesionalizmu presiza atu hetan respeita no 
asegura; ne’e inklui ba responsabilidade hosi 
meius komunikasaun sira atu fornese saláriu 
ne’eb’e justu ba jornalista sira  

Workshop kódigu  
étika ba jornalista sira

Produtu sabaun lokál iha Timor-Leste

WFP/FAO Misaun Avaliasaun Konjunta ba Fornesementu Kolleta Ai-han

Aniversáriu masakre Santa Cruz

Fauna Mariña

Timor-Leste agora iha ona nin-
ia sabaun ne’ebé halo rasik 
ho liman. Sabaun ne’e iha 

ninia konsisténsia ne’eb’e diferente 
ho sabaun hirak ne’ebé halo hosi 
fábrika ida, maibé ho valór ne’ebé 
di’ak

Sabaun ne’ebé iha marka uma-
tradisionál Timor nian ne’e halo 
hosi grupu komunidade ida hosi 
Lospalos. Sira Utiliza de’it matriál 
hirak ne’ebé kuda iha to’os laran. 

Evaristo dos Santos, membru ida 
hosi grupu Buka Fini, iha suku 
Com, sub-distritu Lautem, nu’udar 
grupu úniku ne’ebé produs Sa-
baun ho marka Uma-tradisionál 
Timor nian ne’e, hateten katak:  

“Prosesu halo sabaun ne’e maka 
utiliza de’it mina-nuu, kaustik soda, 
no ai-tahan sira hosi to’os laran 
hanesan goiavas-tahan, akapuku-
tahan no ai-dila-tahan.”

Grupu Buka Fini ne’e harii iha suku 
ualu iha Distritu Lautem. Sira hahú 
halo sabaun ne’ebé ho marka 
uma-tradisionál Timor nian ne’e 
hosi tinan 2007.

Maske sira uza de’it materiál hirak 
hosi to’os laran, maibé sabaun hi-
rak-ne’e bele hodi kura moras iha 
isin-kulit. Membru ida hosi grupu 
Buka Fini, hosi suku Pairara, Car-
melita Duarte, hateten katak:

“Hanesan ai-moruk ida, sabaun hi-
rak-ne’e bele uza hodi hala’o trata-
mentu ba moras isin-kulit nian 
hanesan Kaskadu. Ami bele uza 
sabaun hirak ne’e hodi hamenus 
fitár-metan sira iha oin nian.”

Prosesu halo sabaun nian maka 
simples no utiliza metódu tradis-
ionál nian, maka hanesan te’in 
tiha ai-tahan hirak ne’e. Materiál 
hirak ne’e kahur tiha no kedok iha 
balde ida nia laran no hafoin fakár 
tama ba iha sabaun fatin sira. Sei 
habai sira iha loron-laran durante 
semana ida no hafoin ne’e haloot 
tiha ba fulan ida hodi bele uza ba 
aban-bainrua.

Grupu Buka Fini ne’e mós hetan 
apoiu hosi organizasaun ida 
ne’ebé hanaran Aliansa Médiku iha 
Timor-Leste (AFMET). Funsionariu 
AFMET nian ida, Juvensio Soares 
esplika katak:

“Molok sira (membru grupu nian) 
halo promosaun, sira tenke parti-
sipa iha treinamentu ida kona-ba 
hijiene komunidade. Hafoin maka 
sira promove hiejene atu oinsa 
bele uza sabaun hirak ne’ebé sira 
produs ne’e.”

Sabaun hirak-ne’e fa’an tiha ona 
iha loja lokál sira, nomós utilizza 
hosi Ministériu Saúde liuhosi Pr-
grama Saúde Integradu Komu-
nitariu (SISCA) hodi implementa 
kampaña fase-liman ho sabaun 
hodi hamenus moras diareia iha 
komunidade.

Sabaun hirak-ne’e fa’an ho folin 
sentavus limanulu de’it. Sabaun 
ho marka uma-tradisionál Timor 
nian ne’e, nu’udar inisiativa ida tan 
ne’ebé komunidade lokál sira halo 
produtu hirak ne’ebé ho kualidade 
no kontribui ba dezenvolvimentu 
nasaun foun ida-ne’e. 

Treinamentu ba seguransa sívil

Diresaun Nasionál Seguransa ba Edifísiu Públiku nian, hanesan 
parte ida hosi Sekretáriu Estadu Seguransa nian. Forsa dezarmadu 
ne’e baibain refere ba “Seguransa Sivíl” no forsa dezarmadu ne’e 

harii iha loron 26 fulan-Fevereiru, tinan 2000. Diretoria ne’e responsabiliza 
atu garante seguransa no kontrolu ba asesu edifísiu no fasilidade públiku. 
Nomós regula no halo monitorizasaun ba kriasaun kompañia seguransa 
privadu sira. Nu’udar parte ida hosi projetu Reforma Setór Seguransa 
ONU nian (UNMIT/UNDP), Faze treinamentu foin lalais ne’e hahú tiha ona 
ho kolaborasaun husi Polísia Fransa no hetan finansiamentu hosi Uniaun 
Europeia.

Tuir Misaun Avaliasaun Konjunta ba Fornesementu Kolleta Ai-han 
WFP/FAO, seguransa alimentár no menus nutrisaun dominante 
tebes iha Timor-Leste. Serkade 20% populasaun Timor-Leste maka 

hela iha situasaun laiha seguransa ai-han no liután 23% ne’ebé bele haree 
katak hetan risku ás atu laiha seguransa ba ai-han nian. Rezultadu Peskiza 
ba Demografia no Saudé hatudu katak kuaze labarik ida hosi labarik 
na’in-rua ho tinan lima mai kraik (44,8%) maka konsideradu la to’o todan 
ne’ebé normál tanba nutrisaun ne’ebé grave no kronis.

Ema rihun resin maka 
komemora tiha ona an-
iversáriu da-19 masakre 

Santa Cruz iha loron 12 fu-
lan-Novembru, ho marsa ida  
hosikedas Igreija Motael bá 
to’o iha Semitériu Santa Cruz, 
Dili. Ema barak ne’ebé lutu 
hela lori fotografia sira-nia 
maluk doben ne’ebé mate ka 
lakon iha loron 12 Novembru 
tinan 1991, bainhira militár 
Indonézia sira tiru hasoru 
grupu apoiante pró-inde-
pendénsia durante demosn-
trasaun pasífika ida iha Simi-
tériu Santa Cruz nian.

Iha tinan 2008, investigasaun 
konjunta entre Institutu Siénsia 
Mariña Australianu no Governu 

Timor nian deskobre tiha ona kat-
ak iha tasi klean sira Timor-Leste 
nian hanesan “Global Hotspot” 
(fatin halimar globál ida) ba Set-
áseos. Migrasaun tempu-nian ba 
golfiñu, ikan-lemúr no baleia sira 
hosi oeste ba leste, ne’ebé kon-
firma katak setolojista sira barak 
maka deskonvia tiha kleur ona – 
katak bee klean sira Oseánika nian 
iha Timor ne’e, hosi parte Tasi-Leet 
Wetar no Ombai nian sain hanesan 
dalan improtante migratória nian 
entre Oseanu Pasífiku no Índiku 
ba fauna mariña nian.

